
Shri Sheshadasa AryashtakaM

ಶ್ರೀಶೇಷದಾಸಾರ್ಯಾಷ್ಟಕಂ

ಸೀತಾಪತಿಂ ಹರಿಜಾತಂ ಪ್ರಣಮ್ಯ ಮತಿಹೇತುಂ ಸುಖಾಯ ಪವನಾ-
ಜ್ಞಾತಂ ಬಲಾಯ ಪುರುಹೂತಾವಾತಾರ ಜಯತೀರ್ಥಂ ಧನಾರ್ಥಮನಿಶಂ .

ಪೋತಂ ಶ್ರೀಸುಧೀಂದ್ರಗುರುಜಾತಂ ತಥೈವ ಮಮ ತಾತಂ ಚ ಜೀವಿತಕೃತೇ
ಖಾತಸ್ಯ ರೀತಿಮನುನಿತಾಂ ಕರೋಮಿ ಕೃತಿಮೇತಾಂ ತು ಶೇಷಸುಗುರೋಃ .. 1..
ಶ್ರೀಪಾರ್ಥಸೂತಪದಜಾಪಾಖ್ಯಮುಕ್ತಿಪದ ಸೋಪಾನಮಾರ್ಗದ ಗುರುಃ
ಪಾಪಾತ್ಮಾನಾಂ ನಿಖಿಲತಾಪಾಪನೋದನತಯಾಸ್ಪಾರಸೌಖ್ಯಮಧುಹತ .

ಭೂಪಾಲವರ್ಯಕೃತ ಕೋಪಾತ್ಕದಾಚಿದಯಮಾಪಾಶು ಚಿಪ್ಪಶಿಖರಂ
ಗೋಪಲಭಕ್ತವಿಜಯೋಪಾಭಿದಸ್ಯ ಮಹಿಮಾಪೂರಮಜ್ಜಮದಾತ್ .. 2..

ದಾಸಾರ್ಯವರ್ಯ ಕರುಣಾಸಾಗರೋಪಗತಮೀಶಾಂಘ್ರಿಪದ್ಮ ಮಹಿಮಾ
ಲೇಶಾಮೃತಾಪ್ತಿಮತಿ ಕೋಶಃ ಶುಚೀಶ ಇವ ಭಾಸಾಭಿನಂದ್ಯ ವಿಬುಧಾನ್ .

ದೇಶಾನಟನ್ ಖಲಕುಲೇಶಾನ್ ವಿಚಿತ್ಯ ರಭಸಾಸ್ಸ್ಸಾಧ್ಯ ಭಕ್ತಿಭರಿತೋ
ವ್ಯಾಸಾರ್ಯ ಪನ್ನವಪಾಲಾಶೇ ನನಾಮ ಪಥಗೇಶೋ ಯಥಾ ಮುರಹರನ್ .. 3..

ಕ್ರೂರಾರಿ ದುಷ್ಟಮತ ವಾರಾಶಿ ಕುಂಭಸುತಮಾರಾದ್ಯ ತದ್ವರಯುತಃ
ಸಾರಂ ಸುಚಿಂತ್ರವಲಿಮಾರಾದುಪೇತ್ಯ ಕವಿವೀರಂ ಭಜನ್ ಕತಿಪಯಾನ್ .

ವಾರಾನುವಾಸ ಗುರುರಾರಾಧಯನ್ ಸುಜನವಾರಂ ಸುಭೋಜ್ಯಧನತೋ
ದೂರಾತ್ಪಿಶಾಚ್ಯಪರಿವಾರಃ ಪ್ರಯಾತಿ ಖಲು ಘೋರೋಸ್ಪಿ ಯತ್ಸ್ಮರಣತಃ .. 4..
ಜಂಭಾರಿದಂತಿವರ ದಂಭಾಪಹಾರಿ ಕುಚಕುಂಭಾಂಚಿತೇಂ ದ್ವವರಜಾ
ಸಂಭೋಗಕಾಲ ಪರಿರಂಭಾಪ್ತ ಕುಂಕುಮ ವರಾಂಭೋರುಹಂಕರುಚಿರಂ .

ಅಂಭೋಜನಾಭಮತಿ ಸಂಭಾವನಾಯ ಜಗದಂಬಾ ಕುಮಾರ ವಚನಾತ್
ಕುಂಭೀಂದ್ರ ಕೃತ್ತಿಧರ ಶಂಭೋರ್ಗಿರಿಂ ಜನಕದಂಬಾವೃತೋ ಗುರುಗರಾತ್ .. 5..

ರಾಮಂ ರಘೋಃ ಕುಲಲಲಾಮಂ ನಿಶಾಟತತಿ ಭೀಮಂ ಬಲಾಹಕ ಇವ
ಶ್ಯಾಮಂ ಸತಾಂ ಸಕಲ ಕಾಮಪ್ರದಂ ತಮಿಹ ಸೋಮಂ ಸರೋಡುನಿಕರೇ .

ಸ್ತೌಮ್ಯಂಬುಜಾಕ್ಷಮಿತಿ ವಾಮಂಯಥಾ ಸುಜನಧಾಮಾಸ್ತುವನ್ ಭಗವತಃ
ಪ್ರೇಮಂ ಪ್ರಸಾದ್ಯ ಬಲಸೀಮಂ ಸಮೀರಣಮಧೋಮಾಕಳತ್ರಮಭಜತ .. 6..

ಗಂಗಾಂ ಕದಾಚಿದಘ ಸಂಘಾಪ ಹಾರಕ ವಿಹಂಗಾಧಿಪ ದ್ವಜವರೋ-
ತ್ಸಂಗಾವಧಿಪ್ಲುತ ತರಂಗಾಂ ದದರ್ಶ ಭವಭಂಗಾಂ ಜನೈಃ ಪರಿವೃತಃ .

ತುಂಗೋಪವಾಸವೃತರಂಗಾಧಿಪಸ್ಸುಜನಸಂಗೀ ಹರೇರ್ಗುಣಗಣಾನ್
ಸಂಗೀತತೋ ಕಥಯದಂಗೀಚಕಾರ ಮೃದುಲಾಂಗೀ ರಮಾ ಸುತ ಇತಿ .. 7..

ಶ್ರೀರಾಘವೇಂದ್ರಗುರುಮಾರಾಧ್ಯ ಮಾಯದಿತಿಜಾರಿಂ ತದೀಯಕರುಣಾ
ಧಾರೋಸ್ನುಭೂಯ ಸುಖಸಾರಂ ಕಿರೀಟಿ ರಥಭಾರಂ ವಹಂತಮದಧತ .

ಶ್ರೀರಾಮವತ್ ಖಲಕುಠಾರೋಪನೀತಿಕೃತಿಮಾರಾಧ್ವಿಧಾಯ ಸುಶಯೋ
ದೂರಂ ಗತಂ ಭುವಿ ದಧಾರಾಥ ನಾಕಿಪರಿವಾರಸ್ತುತೋಸ್ಯಮಭವೇತ್ .. 8..

ಶ್ರೀಶೇಷವರ್ಯ ಹರಿದಾಸಾಗ್ರಣೇಶ್ಚರಿತಮಾಶಂಸಿತಂಯಲಮಳೌ
ವಾಸಸ್ಸ್ಯ ವಿಠ್ಠಲಕೃತೀಶಸ್ಯ ಪೂರ್ಣ ಕರುಣಾಶಾವತಾಹ್ಯಹರಃ .
ಶ್ರೀಶ್ರೀನಿವಾಸ ಸುಕವಿಶೇನ ಪಾಠಮನು ಮೇಶೋ ದದಾತಿ ಸುಸುತಂ
ವಾಸೋ ಧನಂ ಚ ಸುಯಶಃ ಶೋಭನಂ ಸುಖಮಶೇಷಃ ಶ್ರುತಿ ಸ್ಮೃತಿ ಗತಿಂ .. 9..

..ಇತಿ ಶ್ರೀ ಟಂಕಸಾಲಿ ಶ್ರೀನಿವಾಸಾಚಾರ್ಯ ಏವಂ ಶ್ರೀರಘುದಾಂತ ಸ್ವಾಮಿನಃ

